ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

 


	[bookmark: _Hlk110504652]1. ՀՀ ֆինանսների նախարարություն 
	21․05․2025թ․

	
	01/34-1/11350-2025

	Նախագծով առաջարկվում է Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման (այսուհետ՝ Որոշում) 1-ին կետի 17-րդ ենթակետում նշված՝ «նախարարությանն անհրաժեշտ տրանսպորտային միջոցների ձեռքբերմանը» բառերը փոխարինել «նախարարության կարիքների բավարարմանը» բառերով, որը հնարավորություն կտա ՀՀ ներքին գործերի նախարարությանը (այսուհետ՝ Նախարարություն) 2024 թվականի հոկտեմբերի 1-ից դեկտեմբերի 31-ը և 2025 թվականի ընթացքում առանձնահատուկ պահանջարկ ունեցող պետհամարանիշերի էլեկտրոնային աճուրդով վաճառքից գոյացած փաստացի միջոցներն ուղղել ոչ միայն Նախարարությանն անհրաժեշտ տրանսպորտային միջոցների ձեռքբերմանը, այլ նաև` գույքի, տեխնիկայի, այլ սարքեր-սարքավորումների: Հիմնավորման համաձայն՝ Նախագծի ընդունման անհրաժեշտությունը պայմանավորված է Նախարարության բարեփոխումների շրջանակներում անհրաժեշտ  ծախսերի ֆինանսավորման հանգամանքով:
Այդ կապակցությամբ հայտնում ենք, որ Որոշման նշված կետի սահմանման համար հիմք է հանդիսացել Նախարարության 2025 թվականի պետական բյուջեի նախագծի վերաբերյալ Փոխվարչապետերի մոտ կայացած խորհրդակցության N ՓՎ/109-2024 արձանագրության 2-րդ կետը:
Ինչ վերաբերվում է Նախարարության բարեփոխումների շրջանակներում անհրաժեշտ ծախսերին, ապա ՀՀ 2025 թվականի պետական բյուջեի քննարկումների արդյունքում նշված նպատակի համար միջոցներ նախատեսվել են պայմանով, որ ոլորտային բարեփոխումները կիրականացվեն Նախարարությանը հատկացված ընդհանուր միջոցների շրջանակներում:
Հաշվի առնելով վերոգրյալը և այն, որ վերոնշյալ որոշումները կայացվել են Փոխվարչապետերի մոտ տեղի ունեցած խորհրդակցությունների արդյունքում՝ հայտնում ենք, որ Նախագծի վերաբերյալ Փոխվարչապետերի համաձայնության պարագայում ՀՀ ֆինանսների նախարարությունը չի առարկի նախագծի ընդունմանը։ 

	Ընդունվել է ի գիտություն։
Նախագիծը համաձայնեցվել է։

